
Қазіргі уақытта көптеген газ және газконденсатты кен-орындарындағы ішкі 
кәсіпшілік газ тасымалдау құбырларында гидрат түзілу температурасын төмендету 
мақсатында, негізінде шлейфтерде, коллекторларда, жабдықтарда гидратқа 
қарсы ингибитор есебінде метанол және диэтиленгликоль кеңінен қолданылады. 
Мұнай, мұнай өнімдерін және газды ұңғымалардан өндіру кезінде гидратқа қарсы 
ингибиторлар қолданылмаған жағдайда күткен нәтижемізге ерісе алмаймыз, себебі 
өнім өндіру кезеңінде, өндірілген өнімнің (газ, конденсат) бір бөлігі жанып тұрған 
факелге немесе свечаға үрленеді. Бұл өз кезегінде ұңғыма жұмысының тоқтатылуына 
алып келуі мүмкін, яғни өндірілетін өнімнің мөлшері азаяды. 

Негізгі сөздер: кен-орны, ұңғыма, газ, конденсат, ылғал, шлейф, гидраттың 
түзілуі, метанол, диэтиленгликоль, температура, қысым, ингибитор. 

Кіріспе
Газ және газконденсатты кен-орында-

рын игеру кезеңінде белгілі бір термобара-
лық жағдайда, өнімді қабаттағы табиғи газ-
дар сумен байланысып қатты кристалды 
заттар – яғни газды гидраттар түзеді.

Газ құрамына кіретін метан, этан, про-
пан, бутан көмір-қышқыл газ негізгі гидрат 
түзуші компененттер болып саналады. 
Көмірсутектің сумен тұрақсыз байланыста 
(қоспасы) болуына қарамастан гидраттар 
ұңғы оқпанында, газды жинау, тасымалдау 
жүйелерінде түзіліп, олардың газды өткізу 
мүмкіндігін төмендетіп, олардың желілер-
де жүруін толығымен тоқтатуы мүмкін, 
яғни ұңғылардың өнімділігінің төмендеуі-
не алып келеді. Амангелді кен-орнындағы 
өндіру ұңғымаларының жұмыс істеуін 
талдау 2015–2019 жылдар аралығындағы 
өндірістік және авторлық бақылау мәлімет-
тері негізінде жүргізілді.

Конденсатты газ ұңғымасынан кешен-
ді дайындау қондырғысына дейін шлей-
фпен (выкидная линия) тасымалданады. 
Шлейфтің ұзындығы 1 км-ден 4,5 км-ге 
дейін және газдың құрамында бос ылғал-
дың болуы, газдың температурасы те-
пе-теңдік температурасынан төмен болған 
жағдайда шлейфтерде гидраттың түзілуі-
не қолайлы жағдай жасалынады. Қыс 
мерзімінде шлейфтерде гидраттар түзіл-
меуі үшін, яғни шлейфтегі газдың темпе-
ратурасы тепе-теңдік температурасынан 
төмен болған жағдайда, плунжерлі сорап-

пен шлейфтегі газ ағымына метанол, яғни 
гидрат түзілуінің ингибиторы метил спирті 
(метанол СН3ОН, ингбитор гидратообра-
зования) жіберіледі. Сондықтан гидраттың 
түзілуіне қарсы ингибиторларды қолдану 
өзекті болып саналады.

Зерттеулерді жүргізу әдістері және 
шарты
Метанолмен өңделетін аймақтағы 

гидрат түзілудің тепе-теңдік температура-
сы сол аймақтағыгаздың салыстырмалы 
тығызыдығы ρr мен орташа қысымына 
Рср байланысты табиғи газдардағы гид-
рат түзілудің тепе-теңдік параметрлерінің 
тығыздыққа тәуелді тұрғызылатын графи-
гі бойынша анықталуы мүмкін (сурет 1). 
Бірақ газдың құрмаын есепке алып дәлірек 
анықтау үшін төмендегі формулалар қол-
данса болады [1]:

– оң температуралар кезінде:

tгидр = 18,471*(lgРср.+ 1) – В =
  = 18,471*(lg5,9 + 1) – 14,3 = 18,3°С   (1)

– теріс температуралар кезінде:

   tгидр =-58,51*(lgРср.+ 1) + В1 (2)

мұнадағы В, В1 – газдың келтірілген 
тығыздығына тәуелді коэффициенттер  
1 кесте бойынша анықталады.

Кесте 1. Келтірілген газ тығыздығына байланысты В және В1 коэффициенттері [1]

Келтірілген 
тығыздық газ Р

Коэффици-
ент В

Коэффици-
ент В1

Келтірілген 
тығыздық газ Р

Коэффици-
ент B

Коэффици-
ент В1

0,56 24,25 77,4 0,79 12,85 40,3
0,57 21,80 70,2 0,80 12,74 39,9
0,58 20,00 64,2 0,81 12,62 39,5
0,59 18,53 59,5 0,82 12,50 39,1
0,60 17,67 56,1 0,83 12,40 38,7
0,61 17,00 53,6 0,84 12,28 38,3
0,62 16,45 51,6 0,85 12,18 37,9
0,63 15,93 50,0 0,86 12,07 37,6
0,64 15,47 48,6 0,87 11,97 37,2
0,65 15,07 47,6 0,88 11,87 36,8
0,66 14,76 46,9 0,89 11,77 36,5
0,67 14,51 46,2 0,90 11,66 36,2
0,68 14,34 45,6 0,91 11,57 35,8
0,69 14,16 45,0 0,92 11,47 35,4
0,70 14,00 44,4 0,93 11,37 35,1
0,71 13,85 43,9 0,94 11,27 34,8
0,72 13,72 43,4 0,95 11,17 34,5
0,73 13,57 42,9 0,96 11,10 34,2
0,74 13,44 42,4 0,97 11,00 33,9
0,75 13,32 42,0 0,98 10,92 33,6
0,76 13,20 41,6 0,99 10,85 33,3
0,77 13,08 41,2 1,00 10,77 33,1
0,78 12,97 40,7

Рср – ұңғыманың шлейфіндегі орташа 
қысым, МПа:

Рср = 23 *(Р1 + Р2
2

Р1 + Р2
) =

      = 23 *(6,0 + 5,8
6,0 + 5,8) = 5,9 (3)

бұл жерде
Р1 – метанолмен өңделетін участок-

тың басындағы қысым, МПа;
Р2 – метанолмен өңделетін участок-

тың аяғындағы қысым, МПа
Гидраттың түзілу температурасы-

ның төмендеуі келесі формула бойынша 
анықталады

   t = tг – t2 = 18,3 – 10,8 = 7,5°С       (4)

бұл жерде
tг – гидраттың түзілу температурасы, 

°С
t2 – метанолмен өңделген аймақтың 

соңындағы газдың температурасы, °С
Әртүрлі құрамдағы табиғи газдар үшін 

арналған гидрат түзілудің бастапқы темпе-
ратурасы жоғарыда көрсетілген формула-
лар бойынша есептелген жағдайда табиғи 
газдардағы гидрат түзілудің тепе-теңдік па-
раметрлерінің тығыздыққа тәуелді тұрғы-
зылатын графигі бойынша анықталған 
нұсқадан орташа алғанада 2°С-қа артық 
көрсетуі мүмкін. График бойынша гидрат-
тыңі түзілу температурасы 17°С.

Гидраттар түзілуінің тепе-теңдік пара-
метрлері Амангелді кен орнының жағдайы 
және газ құрамына сай есептелінген.

Кесте 2. Жүргізілген зерттеулер бойынша гидрат түзілуінің тепе-теңдік параметрлері [2,3]
Р, МПа 2 4 6 8
Т, ᵒС 9,86 15,43 18,68 20,99

Метанолдың химиялық-физикалық 
қасиеттері:

– тығыздығы 0,791–0,792 г/см³
– қайнау температурасы 64–65,5°С

– ауа кеңістігінде метанолдың жол 
қойылған шекті концентрациясы 5 мг/м³

Метанолды ішіп қойған жағдайда: 

– 5–10 грамы соқырлыққа алып ке-
леді;

– 30 грамы өлім жағдайына алып ке-
луі мүмкін;

– ауа кеңістігінде 6,98–35,6% мета-
нол болса, жарылыс болу қаупі бар;

– химиялық формуласы СН3ОН не-
месе СН4О;

 молекулалық массасы 32,0412.

 
Сурет 1. Табиғи газдардағы гидрат түзілудің тепе-теңдік параметрлерінің 

тығыздыққа тəуелді тұрғызылатын графигі [1] 
 
Амангелді кен орны жағдайында [2–4]:  
 газбен бірге буланып кететін метанолдың мөлшері 0,735 кг/1000 м³; 
 конденсатпен бірге еріген түрде кететін метанолдың мөлшері 0,5 

т/1000 м³; 

Сурет 1. Табиғи газдардағы гидрат түзілудің 
тепе-теңдік параметрлерінің тығыздыққа 

тәуелді тұрғызылатын графигі [1]

Амангелді кен орны жағдайында 
[2–4]: 

– газбен бірге буланып кететін мета-
нолдың мөлшері 0,735 кг/1000 м³;

– конденсатпен бірге еріген түрде 
кететін метанолдың мөлшері 0,5 т/1000 м³;

– бағасы 31,25–33,04 мың руб/т = 
175–185 мың тг./т;

Диэтиленгликольдің химиялық- 
физикалық қасиеттері [2–4]:

– тығыздығы 1,117–1,118 г/см³;
– қайнау температурасы 244,8°С;
– химиялық формуласы С4Н10О3;
– молекулалық массасы 106,12;
– қату температурасы -8°С;
– ауа кеңістігінде диэтиленгликоль-

дің жол қойылған шекті концентрациясы  
5 мг/м³.

Амангелді кен орны жағдайында:
– қайта тіктеу кезінде буланып 

жоғалатын диэтиленгликолдің мөлшері  
20 г/1000 м³;

– қайта тіктеу кезінде диэтилен-
гликолдің технологиялық жоғалу мөлшері 
сағатына 0,31 г/м³.

– бағасы 97,32–99,11 мың руб./т = 
545–555 мың тг./т.

Кесте 3. Амангелді кен орны бойынша өндірілген газ және тұрақтандырылған конденсат 
(жылдар бойынша) [2–6]

Көрсеткіштер 2015 2016 2017 2018 2019
Өндірілген газ көлемі, мың м³ 324108,4 326478,5 344051 354170 338380
Өндірілген конденсат мөлшері, т 21328,4 21941,1 24145 26015 26264,1

Кесте 4. Амангелді кен орны бойынша жоғалған метанол мөлшері (жылдар бойынша) [2–6]
Көрсеткіштер 2015 2016 2017 2018 2019

Газбен бірге буланған, т 165,2 170,3 172,8 173,3 171,7
Конденсатта ерігені, т 10,5 11 12 13 13,1
Барлығы, т 175,7 181,3 184,8 186,3 184,8

Кесте 5. Амангелді кен орны бойынша жоғалған диэтеленгликоль мөлшері  
(жылдар бойынша) [2–6]

Көрсеткіштер 2015 2016 2017 2018 2019
Газбен бірге, т 7,1 6,8 7,5 8,1 7,8
Технологиялық, т 2,7 2,7 2,7 2,7 2,7
Барлығы, т 9,8 9,5 10,2 10,8 10,5

Біріншіден жылдың суық мезгілінде, 
газ және конденсаты газ кен орындарында 
өндірілген өнімдерді ұңғылардан газды ке-
шенді дайындау қондырғысына тасымал-
дау кезінде шлейфтер мен және ондағы 
орнатылған арматураларда гидраттар 

пайда болмауы үшін, ұңғыдан өндірілген 
өнімге 450 литрлік метанол құйғыш немесе 
мөлшерлегіш плунжерлі МА-15М (Россия), 
Novados H3 (Германия); Milton Roy (Фран-
ция) сораптары арқылы гидрат түзілуіне 
қарсы ингибиторлар (метанол) қосылады.

Екіншіден кіру манифольдындағы 
құбырлар диаметрінің кішірейген, ұлғай-
ған, құбыр бұрылыстарын және жоғарыға 
көтерілген жерлерін және бекіту-ретте-
гіш-арматуралар метанолды регенерация-
лау қондырғысы Е-1,0-0,9Г қазандығының 
ыстық буымен қыздырады;

Үшіншіден кіру манифольдында гид-
раттың құбырларда және арматураларда 
түзілуінің алдын алу мақсатында өндіріл-
ген өнімге кері ысырма алдынан плунжерлі 
сораптар арқылы тағы да метанол қосыла-
ды. 

Төртіншіден ұңғылардан өндіріл-
ген өнімдерді Амангельді кен орнындағы 
жалпы коллекторда жинау кезінде гидрат-
тардың коллекторда түзілуінің алдын алу 
мақсатында Жарқұм, Айрақты кен орын-
дарында алғашқы сұйықтықтан тазаланып 
тасымалданған газды Амангелді кен ор-
нындағы қыздырғышта қыздырып, қызған 
газды жалпы коллекторға жібереді. 

Су-метанол қоспалары Амангельді кен 
орнындағы газды кешенді дайындау қон-

дырғысындағы кіру айырғышында ақтық 
рет бөлініп алынады. Бөлініп алынған 
қоспаның концентрациясы 40–42% болуы 
керек. Құрамында метанолы бар ағынды 
суды қоршаған табиғи ортаға тастап, эко-
логиялық зиян келтірмеу мақсатында және 
метанолдың тиімділігін арттыру мақсатын-
да, бөлініп алынған қоспа регенерация 
жасалынып, нәтижесінде концентрациясы 
90-92% метанол алынып, қайтадан қолда-
нылуы керек. Бөлініп алынатын қоспаның 
концентрациясы 15%-дан кем болуына 
байланысты, оның концентрациясын қайта 
тіктеу (регенерациялау) тиімсіз. Сол се-
бепті қоспаны химреагенттер жәрдемінде 
метанол қалдығынан тазалайтын станция-
да тазалап, суды тоғанды буландырғышқа 
тастайды.

Таза метанол ерітіндісі мөлдір және 
түссіз.

Таза метанолдың қайнау температу-
расы (100%) – 64,7°С.

Кесте 5. Бастапқы шикізаттың сипаттамасы [5–6]
Шикізаттың аты Көрсеткіштер аты, өлшем бірліктері Көрсеткіштер мәні

Бастапқы қоспа

Метанолдың массадағы үлесі, % 40–42
Судың массадағы үлесі, % 58–60
Температурасы, °С -30 дан төмен емес
Тығыздығы (0°С да), кг/м³ 0,942–0,946
Қысымы, МПа 0,35–0,6

Амангелді, Жарқұм, Айрақты кен 
орындарындағы газды жинау тізбегінде, 
өндіріс ішінде тасымалдау және құрға-
тылмаған газды дайындау кезінде гидрат 
түзілуінің алдын алу мақсатында: 

– ұңғы шлейфіндегі газды алауға 
немесе шыраққа үрлеу, яғни газды жинау 
жүйесіндегі қысымды гидрат түзілуінің те-
пе-теңдік қысымынан төмендету; 

– шлейф (құбыр) диаметрінің 
кішірейген, ұлғайған, бұрылыстарын 
және жоғарыға көтерілген жерлерін және 
бекіту-реттегіш арматураларын метанол-
ды регенерациялау қондырғысының Е-1,0-
0,9Г қазандығының ыстық буымен қызды-
ру;

– манометр мен термометрдің үш 
жөлекті құбыршаларын ыстық қайнаған су-
мен қыздыру немесе манометр мен термо-
метрдің үш жөлекті құбыршаларын далаға 
үрлеу;

– газды Е-704 жылу алмастырғышы 
арқылы "Терминол-57" жылу тасымал-

дағышымен қыздырып, қыздырылған газ-
ды жалпы коллекторға беру;

– қысымның бірден түсіп кетуінің 
алдын алу (температураның төмен түсіп 
гиддрат түзілуіне алып келеді), яғни 
бекіту-реттегіш арматураларының саңы-
лаулары арқылы газдың сыртқа шықпауын 
қамтамасыз ету;

– гидрат түзілуінің тепе-теңдік 
температурасын төмендету үшін гидрат 
түзілген жерлерге метанол беру қарасты-
рылған;

– Амангелді, Жарқұм, Айрақты 
кен-орындарындағы газды жинау тізбегін-
де, өндіріс ішінде тасымалдау және құрға-
тылмаған газды дайындау кезінде түзілген 
гидраттарды жою мақсатында: 

– шлейфтегі газды свечаға немесе 
факелге үрлеп қысымды бірден біржақта-
ма төменденту арқылы, (0 атм. дейін) 
түзілген гидратты жою;

– шлейфтегі газды свечаға немесе 
факелге үрлеп қысымды бірден екіжақта-

ма төменденту және құбырды қоршаған 
топырақтың қызуы арқылы (0 атм. дейін) 
түзілген гидратты жою және газды түзілген 
гидратты жоюға қажет уақытқа тоқтату; 

– түзілген гидратты жеделдетіп жою 
мақсатында гидрат түзілген жерге мета-
нол ендіру арқылы гидратты жою көзде 
тұтылған. 

Зерттеулер нәтижесі
Табиғи газды жер қойнауынан ұңғы 

оқпанына ендіру кезінде, ұңғы сағасындағы 
құрал-жабдықтарда және өндірістің өнімді 
жинау жүйесінің кез келген бөлігінде, газ-
ды дайындау және құбырлар арқылы та-
сымалдау кезінде гидраттың пайда болуы 
мүмкін. 

Гидрат түзілуінің алдын алу мақса-
тында метанолды жүйеге енгізу кезінде 
жер қойнауынан келіп түскен сулармен 
байланысып, су буларының қысымын және 
газдың шық түсу нүктесін төмендетеді. 
Гидрат түзілуінің дәрежесін төмендету су 
ерітіндісіндегі реагент концентрациясына 
байланысты анықталады. 

Түзілген гидрат тығындарын жою 
кезінде метанол буы газ фракциясын қа-

нықтырады және гидраттың парциальды 
қысымын төмендетіп, оның тез арада ыды-
рауына алып келеді. 

Гидрат түзілуімен күресу үшін ме-
танолды кең түрде қолдана бастады, ол 
гидрат түзілу температурасын жоғарғы 
дәрежеде төмендетеді. Және түзілген ги-
драт тығынын тез-арада ыдыратады, қату 
температурасын және тұтқырлығын төмен-
детеді

Метанолды гидрат түзілуінің ингиби-
торы есебінде қолдану гидрат түзілу шарт-
тарының өзгеруіне негізделген, яғни оның 
сумен толықтай араласып гидраттың түзілу 
температурасын ай тарлықтай төменде-
теді. Сонымен бірге берілген термобарлық 
шартта гидрат түзілуінің алдын алады. 

Газды ылғалдан арылтып тасымал-
дауға дайындау кезінде, гидрат түзілуінің 
алдын алу мақсатында, газды кешенді дай-
ындау қондырғысының газ-газ Е-203/303, 
газ-конденсат Е-202/302 жылу алмасты-
рғышының кіре берісіндегі газ ағымына 
мөлшерлегіш плунжерлі сораппен тұман 
түрінде бүркеп екі атомды майлы спирт-
тер қатарына жататын диэтиленгликоль 
беріледі. 

Сурет 2. Газды дайындаудың технологиялық схемасы [5, 6]

Қыс мезгілінде газдың жылу алмасты-
рғышқа кірер алдындағы температурасы 
0–10°С. Газ жылу алмастырғыштардан 
шығып Джоуль-Томсон клапанына жет-
кенше, оның температурасы 0–3°С-қа 
дейін төмендейді. Сулы диэтиленгликоль 
жылу алмастырғыштардан шығып, Джо-
уль-Томпсон клапанынан өткен кезде газ-
дың температурасы минус 15–16°С-қа 
дейін төмендеп төмен температуралы 
S-204/304 айырғышқа түседі. Төмен тем-
пературалы айырғышта газдан қосымша 
біршама жеңіл көмірсутектер бөлінеді 
және сұйықтыққа айналған ылғалдарды 
диэтилегликоль өзіне сорып алады. Сұй-
ықтықтар төмен температуралы сепара-
тордан екінші үш фазалы айырғышқа келіп, 
сол жерде сұйықтықтар тығыздығына бай-
ланысты сепаратордың төменгі жағына 
тығыздығы ауыр диэтиленгликоль қоспасы, 
жоғарғы жағына конденсат жиналады. Сол 
жерден сепраратордағы деңгейге байла-
ныста диэтиленгликоль қоспасы диэтилен-
гликольді регенерациялау блогына барып 
түседі. Регенерациядан шыққан диэтилен-
гликоль қайтадан газды ылғалдан тазалау 
жүйесіне беріледі. Демек диэтиленгликоль 
жабық циркуляция жүйесіне тоқтаусыз 
беріліп тұрады, яғни регенгерация газды 
дайындау процессінде диэтиленгликольдің 
жоғалу дәрежесін төмендетіп, оны тиімді 
пайдалануға мүмкіндік береді. Диэтилен-
гликольдің жобалы қанықпаған концентра-
циясы ауырлық бойынша 75%-тін құрайды.

Диэтиленгликоль сумен араласқан 
кезде, оның қату температурасы минус 
30–35°С-қа дейін күрт төмендейді. Диэти-
ленгликольді абсорбер негізінде қолдану, 
оның судағы концентрацияланған ерітін-
дісінің гигроскоптығына, яғни табиғи газ-
дағы су буын жұтып алып, талап етілетін 
шық түсу нүктесін, нормативті көрсеткішке 
дейін төмендету қабілеттілігіне негіздел-
ген. 

Диэтиленгликоль – мөлдір және түс-
сіз (химиялық түрде таза) немесе сары 
түске әлсіз боялған гигроскопты сұйықтық, 
ешқандай иісі жоқ және тәтті дәмі бар; са-
лыстырмалы түрде улағыштығы төмен. 
Диэтиленгликоль буының серпімділігіне 
байланысты ингалияциялық улану қауіпсіз, 
бірақ диэтиленгликольдің ішкі организмге 
түсуінен орталық нерв жүйесі, бүйрек қа-
терлі қауіпке ұшырайды [5, 6].

Ғылыми зерттеулер нәтижелерін 
талқылау
Метанол 16 қазан 16 сәуір аралығын-

да тек жылдың қыс мерзімінде қосылады. 
Метанолдың газбен бірге буланып жоға-
латын жалпы мөлшері 175–185 т/жыл. 
Кен-орнында метанолды қолданбаған 
жағдайда газды конденсатты тасымал-
дау мүмкін емес, себебі ұңғыма 5–6 сағат 
жұмыс істегеннен кейін шлейф бойында 
гидрат түзіледі, ал метанолдың конденсат-
та еріп жоғалатын мөлшері өте аз болған-
дықтан оны есепке алмасақ та болады. Ал 
диэтиленгликоль жыл бойына үзіксіз қо-
сылады, себебі төмен температуралы ай-
ырғышта температураның минус 15–16°С 
төмендеуіне байланысты, жаз кезінің өзін-
де ұңғыма 12–20 сағат жұмыс істегеннен 
кейін қондырғы ішіндегі коллекторларда, 
жабдықтарда гидрат түзіледі, жалпы жоға-
лу мөлшері 9,5–10,5 т/жыл. 

Амангелді, Жарқұм, Айрақты кен- 
орында метанол алуға жұмсалатын 
жалпы қаражат 180 т*125 мың тг./т =  
= 22 500 мың тг.-ні құрайды.

Ал диэтиленгликоль алуға жұмсала-
тын жалпы қаражат 10 т*550 мың тг./т =  
= 5 500 мың тг.-ні құрайды. Негізінен алған-
да қыс мезгілінде өндірілетін газ көлемінің 
2–3%-ы факелге үрленеді. Үрленген газ 
қоршаған ортаны ластамас үшін жағып жі-
беріледі.

Қыс мерзімінде өндірілетін газдың 
мөлшері орта есеппен 165 млн м³, факелге 
үрленетін газдың максимал көлемін 3%-ды 
алып есептесек, онда 4,95 млн м³ болады.

Факелге үрленген газдың яғни маги-
страл газ құбырына жіберілмейтін газдың 
бағасы 26 тг./м³. 4 950 мың. м³*26 тг./ м³ =  
= 128 700 мың тг.

Метанолды пайдаланудан түскен  
пайда 128 700 – (22 500 + 5 500) =  
= 100 700 мың тг.

Қорытынды
Жоғарыда келтірілген нәтижелерді қо-

рытындылай келе, метанол мен диэтилен-
гликолді қолданбай ұңғымалардан мұнай 
өнімін өндіретін болсақ, онда факелге және 
үрлеу свечасына үрленетін газдың көлемі 
4,95 млн м³, ал бұл газдың жалпы бағасы 
128,7 млн теңгені құрайды, ал гидратқа 
қарсы ингибиторларды қолданатын бол-
сақ, оны керекті көлемде сатып алу үшін 

180 тн. метанол және 10 т диэтиленгликоль 
сатып алынады. Оның жалпы сатып алу 
бағасы 28 млн тг. Екі вариантты салыстыра 
отырып, гидратқа қарсы ингибиторларды 

қолданған кезде 100,7 млн теңгенің өнімі 
үнемделетініне көз жеткіздік. Сол себепті 
гидраттың түзілуіне қарсы ингибиторларды 
қолдану өзекті болып есептеледі.

ПРЕДУПРЕЖДЕНИЕ И УДАЛЕНИЕ ГИДРАТООБРАЗОВАНИЯ  
НА МЕСТОРОЖДЕНИИ АМАНГЕЛЬДЫ 

Ю.А. Дарибаев1, А.А. Кабдушев² 
Таразский региональный университет им. М.Х. Дулати, г. Тараз, Казахстан

В настоящее время для снижения температуры гидратообразования в процессе 
транспортировки газа и газового конденсата во внутрипромысловых газопроводах, 
т.е. в шлейфах, применяются антигидратные ингибиторы, такие как метанол и 
диэтиленгликоль. Если в процессе добычи газа и газоваго конденсата без применения 
антигидратных ингибиторов не будут получены желаемые результаты (в процессе 
эксплуатации некоторый объем добываемых газов и конденсата продувается на 
факел или на свечу), это может, в свою очередь, привести к остановке скважины, в 
результате чего уменьшится и объем добываемой продукции. 

АМАНГЕЛДІ КЕН ОРНЫНДА ГИДРАТТЫҢ ТҮЗІЛУІН АЛДЫН АЛУ ЖӘНЕ ОНЫМЕН КҮРЕСУ

Ключевые слова: месторождение, скважина, газ, конденсат, влага, шлейф, гидра-
тообразование, метанол, диэтиленгликоль, температура, давление, ингибитор.

PREVENTION AND REMOVAL OF HYDRATE FORMATION  
AT THE AMANGELDY GAS FIELD 

Y.A. Daribayev1, А.А. Kabdushev² 
The Taraz Regional University named after M.Kh. Dulaty, Taraz, Kazakhstan

Currently, antihydrate inhibitors such as methanol and diethylene glycol are used 
to reduce the temperature of hydrate formation during the transportation of gas and gas 
condensate in in-field gas pipelines, i.e. in plumes. If the desired results are not obtained 
during the production of gas and gas condensate without the use of anti-hydrate inhibitors 
(during operation, a certain volume of produced gases and condensate is blown onto a flare 
or a bleeder stack), this may, in turn, lead to a shutdown of the well, as a result of which the 
volume of production will also decrease. 

Keywords: field, well, gas, condensate, moisture, plume, hydrate formation, methanol, 
diethylene glycol, temperature, pressure, inhibitor.

